
Mundu bat non

Xabier ZabalaAne Labaka

Etiopia Utopia elkarteari egindako abestia (2021)

Zer ote utopia?

Urrun dagoen geltokia. Edonor sartzen den tokia.

Sare, gorputz adarrak sare, zatoz, eseri parez pare.

Sare, auzolanezko sare, zatoz, (e)ta entzun parez pare.

Zer ote utopia?

Gure ametsen geltokia. Edonor hartzen den tokia.

Sare, gorputz adarrak sare, zatoz, hitz egin parez pare.

Sare, bolondresezko sare, zatoz, eraiki parez pare.

Mundu bat non ubide oro dihoan libre,

leku bat non zartatutako lurrak diren uraren bide.

Mundu bat non kulero batzuk odolduz gero,

leku bat non eroso eta lasai hortaz mintzatu gero.

Mundu bat non hortz-hagin garbiekin eragin,

leku bat non mintzen gaituen hori  irri bihurtu dadin.

Mundu bat non elkarrekin amets urrunenei ekin.

